Cwynfan merch gwedi ufuddhau i’w chariad ac yntau ei gadael hi, i’w ganu ar Elusenni Meistres.
1.

Dowch, ferched a morynion, i ystyrio ’nghlwy’

A’r modd yr wy’ oddi yma yn mynd i gychwyn a’m plentyn hyd y plwy’;

Pan ddelwyf hyd y gwledydd caf gardod glau gan un neu ddau

A’r lleill trwy lid a gwaradwydd a’u cerydd i’m nac(u;

Fy ’stwrdio am hel bastardied a rhythu llyged ym mhob lle,

Rwy’, Duw yn fy rhan, mewn cyflwr gwan anniddan dan y ne’;

Rhaid dal fy mhen yn isel, a phawb heb g(l ( chwedel chwith

Yn dweud fel sant, “Mae’n ore o gant am gario plant i’n plith”.

2.

Yn awr cymerwch gyngor, pob cangen ffri,

Gwrandewch fy nghri, gochelwch fyned, gwenfron, un foddion ag wyf fi;

Rhaid cerdded hyd y gwledydd a’m geneth lon yn sugno ’mron,

Nid caru ac yfed cwrw, rhaid suo heddiw i hon;

Mi f(m yn llon y llynedd, fawl wych hafedd, fal y chwi,

Ond gwnewch eich rhan mewn tre’ a llan na ddowch ’r un fan ( m’fi;

Dymunaf, ferched mwynion a w(l fy moddion, rwyddion rai,

A’m dyddie yn gla’—pa beth a wna’?—na fwriwch arna-i fai.

3.

Ffarw(l, ifieinctid mwynion, fe ddarfu i mi, rwy’n oer fy nghri,

Fy nghymryd i’ch rhybuddio, a chofio ddylech chwi;

Ffarw(l i’r hen gariade oedd gynt ar dwyn ( modde mwyn,

Ni wela-i ’r un y leni o’r rheini yn troi mo’m trwyn;

Yn lle mynd hyd y ffeirie, rhodio heb ame yn ole a wnawn,

Bodlona’ i’m byd yn siglo’r crud, fe ddarfu’r llonfyd llawn;

Am wneuthur wrth ei feddwl rwyf fi dan gwmwl, drwbwl draw,

Y fo bob dydd yn holliach sydd a minne yn brudd mewn braw.

Diddanwch Teuluaidd, xxxiv.

Cwynfan Merch (gwedi ufuddhau i’w Chariad, ac yntau ei gadel hi) i’w ganu ar Luseni Meistres.

1.

Dowch Ferched a Morwynion i ystyrio y nghlwy,

A’r modd yr wy, oddiyma yn mynd i gychwyn,

A’m Plentyn hyd y Plwy:

Pan ddelwyf hyd y Gwledydd, caf Gardod glau,

Gan un neu ddau, a’r lleill, trwy lid a gwradwydd,

A’i cerydd, i’m naccau.

Fy stwrdio am hel Bastardiaid, a rhythu llygaid

Ym mhob lle. --- ’Rwi, Duw yn fy rhan,

Mewn Cyflwr gwan, aniddan dan y Ne;

Rhaid dal fy Mhen yn isel, a phawb heb gêl,

A chwedl chwith, --- Yn d’weud fel Sant,

Mae’n orau o gant, a’m gario Plant i’n plith,

2.

Yn awr cymerwch gyngor, pob Cangen ffri,

Gwrandewch fy nghri, gochelwch fyned, Gwenfron,

Un foddion ag wyf fi,

Rhaid cerdded hyd y Gwledydd, â’m Geneth lon,

Yn sugno y mron; nid caru ac yfed Cwrw,

Rhaid suo heddyw i hon;

Mi fum yn llon y llynedd, fawl wych hafedd,

Fal y chwi; --- ond gwnewch eich rhan,

Mewn Tre a Llan, na ddowch yr un fan â’m fi;

Dymunaf, Ferched mwynion, a wel fy moddion,

Rwyddion rai, --- A’m Dyddiau ’n gla,

Pa beth a wna? na fwriwch arna i fai.

3.

Ffarwel i fieungctud, Mwynion, fe ddarfu i mi,

’R wi’n oer fy nghri, fy nghymryd i’ch rhybyddio,

A chofio ddylaech chwi;

Ffarwel i’r hen Gariadau oedd gynt ar Dwyn,

A moddeu mwyn, ni wela i’r un y leni,

O rheini yn troi mo’m trŵyn.

Yn lle mynd hyd y Ffeiriau, (rhodio heb amau,

Yn olau a wnawn) --- Bodlona i’m Byd

Yn suglo’r Cryd, fe ddarfu ’r llonfyd llawn,

Am wneuthur wrth ei feddwl, ’r wyf i dan gwmwl

Drwbwl draw; --- Y fo bob dydd, yn holliach sydd,

A minnau’n brudd mewn braw

Huw Jones o Langwm

Y testun

Argraffwyd yn Llundain yn 1763.

Ffynonellau eraill

LlGC = BWB 77ii:  Argraffwyd yn yr Amwythig gan Stafford Prys (fl. 1758–82). Gwelir y dyddiad 1761 mewn print ar yr wynebddalen.

Llsgr. CM 41, i, 102:  Copїwyd y llsgr. sy’n cynnwys wyth o faledi Huw Jones gan Rees Lloyd, Nant Irwen, oddeutu 1778. 

